
enzenna de malencurada. Quels stuors fuvan avon maun en buca grond
diember; ins segidava cun empristar vi e neu. En temps normal mava quei.
La disgrazia de 1840 ha purtau malencurada quasi en mintga casa; ils stuors
tunschevan buca. Ins ei perquei vegnius perina de dismetter il stuors sco
enzenna de malencurada. Aunc ina caussa. Havend enderschiu dalla sventira,
eran ins en difficultad, co purtar la nova alla dunna de Stiafen Barcazi. Negin
vuleva far quei. Finalmein selai Scarvon Risch Casutt en. Vegnend en casa
entscheiva el sia missiun culs plaids: ,, Jeu vegnel cun novas, mo cun schliatas.“

Temps de matg

Tgei legreivia spassegiada,
temps de matg en fluriziun,
de passar tras verda prada,
d’admirar la scaffiziun!

Mei giavina cant legreivel
la damaun da beinmarvegl,
ed jeu sent’il vent migeivel,

giu da tschiel in cauld sulegl.

Tut che cloma: ,veta, vetal*
e dedesd' il mund entir.

Tgei bellezia, tgei pareta,
dapertut schi cauld respir!

Lom tuchiez tras I'aria fina
suna, suna car, schi car!
En baselgia in ed ina

che seligian von gl altar.

Gronda ei bein la damonda
de seriusa, giuvn’ amur,

cur ch’il cor a ti cammonda:

rumpa quella biala flur! —

Nossa spusa tut en flura
passa losch cul nozzadur.
Sin clutger rebatta I'ura:
,Qleiti vegn il zercladur!“

Sur Gion Batt. Sialm, Pleiv-Vella

